MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI  

LAQGĦA NRU. 13

It-Tnejn, 3 ta' Mejju, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fil-11.25 a.m. 

L-Onor. Charles Mangion, President (ad hoc) tal-Kumitat, ippreseda.

PREŻENTI

L-Onor. Joe Cilia, l-Onor. John Dalli, l-Onor. Austin Gatt, l-Onor. George Hyzler, l-Onor. George Pullicino u l-Onor. Alfred Sant kienu preżenti.

TALBA

L-Iskrivana qalet it-Talba.

DISKUSSJONI DWAR IL-KONVENJU TAL-BEJGĦ TA' L-ISHMA LI L-GVERN GĦANDU FIL-MID MED BANK LILL-HSBC

Iċ-Chairman ippropona li l-Kumitat jiltaqa' darbtejn kuljum mid-9.30a.m. san-12.30 p.m. u mis-6.30 p.m. sad-9.00 p.m. bl-aħħar laqgħa jekk jista' jkun tkun il-Ħamis, 6 ta' Mejju, 1999, pero' rriżerva d-dritt li x-xogħol tal-Kumitat ikompli sal-Ġimgħa.  Huwa ppropona wkoll li l-minuti ta' kull laqgħa jiġu konfermati fil-laqgħa ta' wara.

Il-Kumitat qabel ma' din il-proposta.

Il-Kumitat qabel ukoll li r-rapport li jiġi sottomess lill-iSpeaker tal-Kamra għandu jikkonsisti fit-traskrizzjoni tal-laqgħat flimkien ma' rapport qasir li jgħid kemm-il laqgħa kellu l-kumitat u fi x'ħin inżammu, u xi dettalji oħra.

Il-Kumitat qabel li d-dokumenti li għandhom jiġu diskussi u eżaminati fil-Kumitat kellhom ikunu  dawk id-dokumenti li ġew imqiegħda mill-Ministru Dalli fuq il-Mejda  tal-Kamra fis-Seduta Nru. 83 tas-26 ta' April, 1999, pero' l-Kumitat m'għandu bl-ebda mod jidħol fuq l-agreement li sar bejn il-unions għajr għall-eżami u kif dan jimpinġi fuq il-fisku u l-public policy.

Il-Kap ta' l-Oppożizzjoni ippropona li jiġu mgħajta quddiem il-Kumitat il-membri tan-negotiating team, il-Gvernatur tal-Bank Ċentrali,  iċ-Chairman tal-Malta Financial Services Centre, id-diretturi tal-Mid Med Bank, iċ-Chairman tal-Malta Stock Exchange, ir-rappreżentanti tal-General Workers' Union, ta' l-MUBE u tal-Union Legal Graduates of Mid-Med Bank, u xi persuni oħra li jistgħu jkunu rilevanti għax-xogħol ta' dan il-Kumitat.

Kien hemm oġġezzjoni għal dan; ġie maqbul li fil-laqgħa li jmiss iż-żewġ naħat jissottomettu l-lista tagħhom ta' l-ismijiet ta' dawk il-persuni li jixtiequ li jiġu mgħajta quddiem il-Kumitat, suġġetti għall-approvazzjoni ta' l-istess Kumitat.   

Il-Kap ta' l-Oppożizzjoni talab li l-Kumitat jiġi mogħti kopja tal-minuti tal-laqgħat li żamm in-negotiating team kif ukoll kopja tal-parir tal-valuation imsemmi fil-memorandum  li għamel il-Ministru Dalli imqiegħed fuq il-Mejda  tal-Kamra.  Il-Kap ta' l-Oppożizzjoni rriżerva d-dritt li f'laqgħat sussegwenti huwa jitlob għal aktar dokumenti.

Kien hemm oġġezzjoni għal dawn it-talbiet.

Iċ-Chairman issuġġerixxa li d-dokumenti mitluba mill-Kap ta' l-Oppożizzjoni għandhom ikunu għad-dispożizzjoni tal-Kumitat, imma jekk jibqa' ma jintlaħaqx qbil fuq dan il-punt għandu jittieħed vot.  

Fis-1.40 p.m. il-Kumitat aġġorna għal nhar it-Tnejn, 3 ta' Mejju 1999, fis-7.15 p.m.  bl-istess aġenda.

